Mabaadii'da Sharciga Caafimaadka Maskaxda iyo Caafimaadka Guud: Luuqad si cad u qeexan
Bisha Maajo ee sanadka 2025
Sharciga Caafimaadka Maskaxda iyo Caafimaadka Guud 2022 waxaa ku qeexan mabaadii'da u degan adeegyada caafimaadka dhimirka iyo caafimaadka guud ('adeegyada').
Mabaadi'daani waxay muhiim u yihiin dhakhaatiirta dhimirka, dhakhaatiirta caadiga ah, kalkaalisooyinka, isbaheysiga caafimaadka (allied health), waayo-aragnimada nolosha iyo shaqaalaha kale ee caafimaadka dhimirka, iyo adeegyada inay tixgeliyaan marka ay go'aan ka gaadhayaan daryeelka dadka, taageerada ama daaweynta, ama qiimaynta.
Maxkamadda Caafimaadka Dhimirka, booliiska, waaxyaha gurmadka degdegga ah, iyo dadka kale waa inay sidoo kale tixgeliyaan mabaadii'da hoos timaada sharciyada caafimaadka dhimirka.
Mabaadii'da waa fikrado hagaya qaabka go'aannada loo gaaro, ama ay dadka, ama adeeg bixiyeyaalka iyo ururadu waxyaabaha ay u baahan yihiin inay ka fikiraan marka ay shaqadooda qabsanayaan.
Haddii aad u malaynayso in mabaadii’dan aan lagu dhaqmin waxaad sameyn kartaa:
· inaad lasoo xidhiidho IMHA si laguu caawiyo
· inaad u dacwooto adeeg bixiyaha
· inaad u dacwooto Guddiga Caafimaadka Maskaxda iyo Fayoqabka (1800 246 054).
Mabaadi'da caafimaadka dhimirka iyo Fayoqabka oo luuqad cad lagu qeexay ayaa ah:
Mabaadii’da caafimaadka maskaxda iyo fayoqabka
Mabda'a sharafta iyo madaxbanaanida
Dadka la nool xanuunada dhimirka, murugada niyadeed, ama xanuun maskaxeed waa in loola dhaqmo si sharaf iyo ixtiraam leh. Madaxbanaanidooda waa in la taageero oo kor loo qaadaa. Tusaale, in awood loo siiyo inay go'aanadooda gaaraan.
Mabda'a kala duwanaanshaha daryeelka
Dadka la nool xanuunada dhimirka, murugada niyadeed, ama xanuunada maskaxda waa inay helaan daryeel iyo taageero kala duwan. Tani waa in lagu saleeyaa waxay doonayaan oo ay doorbidayaan. Tan waxaa ka mid ah in la tixgeliyo:

· baahidooda ku aadan helitaanka
· xiriiradooda
· marxaladaha ay ku nool yihiin 
· waaya aragnimada ay u leeyihiin dhaawaca
· waxbarashadooda
· dhaqaalahooda
· shaqadooda.

Mabda'a ugu xakameynta yar
Xakameynta ugu yar waxaa loola jeeda dadka la nool xanuunada dhimirka, murugada niyadeed, ama xanuunada maskaxda waxay u baahan yihiin in la siiyo xorriyadda ugu badan ee suurtogalka ah.
Adeegyadu waa inay ku dadaalaan sidii ay u taageeri lahaayeen dadka ayagoo ku dhaqmaya xakameynta ugu yar marka laga hadlayo xuquuqdooda iyo madax-bannaanidooda. Hadafku waa in uu ahaadaa sidii loo taageeri lahaa soo kabashadooda iyo inay bulshada la howlgalaan.
Qofka rabitaankiisa gaarka ah waa inay noqotaa waxa hagaya soo kabashadooda iyo sidoo kale waxa ay uga dhigan tahay inay la howlgalaan bulshada, xitaa haddii dadka kale aragtidaas qabin. Waxyaabaha uu qofku u arki karo inay tahay xakameyn la xakameynayo iyaga ayaa laga yaabaa in uusan qof kale sidaas u arkin.
Mabda'a go'aan qaadashado qofka laga taageeray
Dadka helaya adeegyada waa in lagu taageeraa inay ayagu gaaraan go’aanadooda ku saabsan daawayntooda, qiimaynta lagu sameynayo, daryeelkooda iyo soo kabsashadooda, xataa haddii uu jiro xukun maxkamadeed oo amraya in khasab lagu daaweeyo. Qofka aragtidiisa iyo rabitaankiisa ayaa ah waxyaabaha mudnaanta la siinayo.
Mabda'a qoyska iyo daryeelayaasha
Qoysaska, daryeelayaasha, iyo taageerayaasha dadka helaya adeegyada waa in lagu taageero doorka loo baahan yahay inay ka ciyaaraan go'aannada ku saabsan sida qofka loo qiimeynayo, daaweynta iyo soo kabashada.
Mabda'a waayo-aragnimada uu qofku kusoo noolaa
Waayo-aragnimada dadka la nool xanuunada dhimirka, murugada niyadeed, ama xanuunada maskaxda iyo qoysaskooda waa in la aqoonsado lana qiimeeyaa marka adeegyada la bixinayo.
Mabda'a baahiyaha caafimaad
Baahiyaha caafimaadka iyo baahiyaha kale waa in la aqoonsadaa, sidoo kalena qofka la nool xanuunada dhimirka, murugada niyadeed, ama xanuunada maskaxda, waa in la taageeraa si arimahaas wax looga qabto.
Taas waxa ka mid ah baahi kasta oo la xidhiidha isticmaalka maandooriyaha iyo khamriga. Sida baahida caafimaadka jireed ee qofka ay isugu xirto ayna u saameyso baahiyahooda caafimaadka dhimirka waa in sidoo kale la tixgeliyaa.
Mabda'a Sharafta khatarta
Dadka helaya adeegyada waxay xaq u leeyihiin inay u bareeraan khataro macquul ah (shakhsi ahaan ku habboon) markay go'aannada gaarayaan.
Mabda'a ladnaanta dhalinyarada
Caafimaadka, badqabka, iyo madax-bannaanida carruurta iyo da'yarta helaysa adeegyada waa in laga shaqeeyaa loona taageeraa qaab iyagu ay fahmi karaan, iyadoo la tixgelinayo waayaha nolosha, da'da, iyo arrimo kale.
Mabda'a kala duwanaanshaha
Baahiyaha iyo khibradaha kala duwan ee dadka helaya adeegyada waa in la tixgeliyo marka la bixinayo daawaynta iyo daryeelka, waxaana ka mid ah:
· 
· aqoonsiga jinsiga
· cida uu shaqsigu rabo inay u galmoodaan
· lab ama dheddig
· isirka
· luuqada
· jinsiyadda
· diinta, caqiidada ama ruuxda
· heerka uu nolosha kaga jiro (class)
· heerka dhaqan-dhaqaale
· da’da
· naafonimada
· kala duwanaanshaha neerfaha (neurodiversity)
· dhaqanka
· heerka deganaanshaha
· khasaare juquraafiahaaneed.

Adeegyada waa in loo bixiyaa qaab ka turjumaysa khibradahan iyo baahiyahan kala duwan. Taas macnaheedu waxay tahay in dadku ay u sheegan karaan adeegyada waxa ay u baahan yihiin si ay u dareemaan ammaan. Adeegyadu waa inay fahmaan:
· baahiyaha iyo waayo-aragnimada kala duwan ee qofku leeyahay
· waayo-aragnimo kasta oo uu qofku u leeyahay dhaawaca
· sida ay baahiyaha iyo waaya-aragnimada isugu xidhan yihiin oo ay saamayn ugu yeelan karaan caafimaadka maskaxda ee qofka.
Mabda'a ammaanka jinsiga
Dadka helaya adeegyada waxa laga yaabaa inay qabaan baahiyo amni oo gaar ah ama welwel (walaac) jinsigooda awgeed. Waa in la tixgeliyaa baahiyahan iyo welwelka sidoo kalena adeeg-bixiyaha wa in:
· uu yahay mid nabdoon
· wax ka qabto waxkasta oo khuseeya arrimaha rabshada qoyska ama dhaawac hadda jira ama hore usoo dhacay
· waa inuu aqoonsadaa isla markaasna wax ka qabtaa qaabka ay jinsiyada shakhsiga u saameyn karto sida adeegyada loo bixiyo, daaweynta ay helaan iyo soo kabashadooda
· waa inuu aqoonsadaa isla markaasna wax ka qabtaa qaabka ay jinsiyada shakhsiga ugu xidhmaan noocyada kale ee takoorka iyo khasaaraha.
Mabda'a badbaadada dhaqanka
Adeegyadu waa inay noqdaan kuwo dhaqan -ahaan nabdoon ayna wax la qabtaan shakhsiyaadka ka soo jeeda dhammaan isir kasta, qowmiyad kasta, caqiido kasta, iyo asal dhaqameed kasta.
Dadka la nool xanuunada dhimirka, murugada shucuureed, ama xanuunada maskaxda waa in la siiyaa daawayn iyo daryeel tixgalinaysa isla markaasna waafaqsan dhaqankooda iyo caqiidadooda.
Aragtida qoyska uu qofku kasoo jeedo iyo, hadii ay suurtogal tahay kuna habboon tahay, waa in la tixgeliyaa aragtida xubnaha muhiimka ah ee bulshadooda ka tirsan. 
Dadkii wadanka koow loogu yimid (First Nations) waa in la ixtiraamo dhaqankooda iyo aqoonsigooda gaarka ah. Waa in la ixtiraamaa xidhiidhka ay la leeyihiin qoyska, qaraabada, bulshada, dalka, iyo biyaha. Aragtida odayaasha dadkii wadanka koow yimid, dhaqaatiir dhaqameed, iyo shaqaalaha caafimaadka dhimirka waa in lagu tixgaliyaa laguna ixtiraamaa go'aannada ku saabsan daaweynta iyo daryeelka haddii ay suurtagal tahay ayna tahay mid ku habboon.
Mabda'a caafimaadka dadka iyaga ku tiirsan
Carruurta iyo dadka ku tiirsan dadka adeegyada helaya waa in la ilaaliyo baahidooda, badqabkooda iyo badbaadadooda.
Mabaadii'da go'aan ka qaadashada ku aadan daaweynta iyo soo dhexgelida
Waxa kale oo jira mabaadi'da ku saabsan go'aan qaadashada. Mabaadi'daani waxay khuseeyaan kaliya marka adeegyadu ay doonayaan inaay go’aan ka gaaraan in qofka khasab lagu daaweeyo ama waxa uu sameyn karo la xaddido.
Daaweynta khasabka ah macnaheedu waxay tahay inaan dadka loo ogolayn inay diidaan daaweynta.
Faragelin qofka xaddidaysa ee lagu isticmaali karo isbitaalka waa:
· Kelinimo: marka qof keligiis lagu hayo qol. 
· Xakamaynta jidhka: marka qofka jir ahaan loo diido inuu jirkiisa dhaqdhaqaajiyo ama uu dhaqdhaqaaq sameeyo.
· Xakamaynta kiimikada: marka qof la siiyo daawo si ay daawadaasi u xakameyso dhaqankooda taas oo u diidaysa inuu dhaqdhaqaaq sameeyo. Ma aha daawo loogu talagalay xanuunka dhimirka.
Mabaadi'da go'aan qaadashada oo luuqad cad lagu qeexay waa:
Mabda'a daryeelka iyo marka loo gudbayo taageerao aan aad qofka loo xaddidayn
Hadafka qiimaynta iyo daaweynta khasabka ah waa in qofka laga caawiyo sidii uu kusoo kaban lahaa. Adeegyadu waa inay ahaadaan kuwo dhamaystiran, daryeel wanaagsan, badbaado iyo tayo sare leh, oo dadka u dhaqaajiya qaabab daaweyn, daryeel iyo taageero aan xaddidnayn.
Xaddidaadda ugu yar macnaheedu waxay tahay dadka helaya daaweynta iyo qiimaynta khasabka waxay u baahan yihiin in la siiyo xorriyadda ugu badan ee suurtogalka ah. Waxa uu qofku u arki karo in tahay in xaddidayo ayaa laga yaabaa in qof kale uusan sidaas u arkin.
Mabda'a khuseeya cawaaqibta ka dhalan karta daaweynta iyo qiimeynta khasabka ah iyo faragelinta qofka la xaddidayo
Daaweynta iyo qiimaynta khasabka ah iyo iyo faragelinta qofka la xaddidayo waxay si weyn u xaddidi karaan xuquuqda aadanaha ee uu qofkasta leeyahay. Waxyaabahaasi waxay qofka u keeni kartaa murugo daran, ama inay dhibaato soo gaarto:
· cilaaqaadka
· marxalada uu qofku ku nool yahay
· waxbarashada
· shaqada.
Waxyaabaha kor ku xusan waa in ay tixgeliyaan adeegyada caafimaadka dhimirka iyo shaqaalahooda wakhti kasta oo la isticmaalayo daawaynta qasabka ah iyo/ama dhaqamada xaddidan.
Mabda’a sheegaya in qofka oo la xakameeyo aysan wax faa’’iido ah aysan caafimaad ahaan kujirin
In la sameeyo faragelin qofka lagu xaddidayo ama lagu xakameynayo faa’iido uguma jirto qofka.
Mabda'a khuseeya isku dheelitirka waxyeelooyinka
Daaweynta iyo qiimaynta khasabka ah, ama faragelinta qofka xaddidaysa, maaha in la isticmaalo haddii ay keeni karaan dhibaatooyin ka badan inta la doonayo in laga hortago.
Aragtida qofka iyo rabitaankiisa waa in la ixtiraamo lana raacaa haddii ay taasi macquul tahay markasta oo go’aan la qaadanayo. Taas waxaa ka mid ah go'aannada ku saabsan qiimeynta, daaweynta, soo kabashada, iyo taageerada, xitaa haddii haddii la amray in qofka si khasab ah loo daaweeyo qiimayn na loogu sameeyo.
	Sida loola xidhiidho IMHA oo aad xog badan uga ogaan karto
Waxaad sameyn kartaa :
· inaad booqato mareegaha www.imha.vic.gov.au
· inaad iimayl u dirto contact@imha.vic.gov.au
· inaad khadka IMHA ka wacdo 1300 947 820, oo ay ka shaqeeyaan IMHA qareenadooda 9:30am subaxnimo ilaa 4:30pm galabnimo todobo maalin isbuucii (marka laga reebo maalmaha ciidaha ah)
· inaad khadka IMHA ee xuquuqda qofka ka wacdo 1800 959 353 si aad u dhageysato cod la duubay oo ka hadlayo xuquuqda aad leedahay
· weydiiso adeeg-bixiyaha caafimaadka dhimirka, daryeele, qaraabo ama qof kale oo ku taageera inay kaa caawiyaan sidii aad ula xiriiri lahayd IMHA

